ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը
Վարչական դատարանի կողմից թիվ ՎԴ/13083/05/21 վարչական գործի շրջանակներում 12․08․2025 թվականին տրված կատարողական թերթի համաձայն պարտավորեցվել է Հայաստանի Հանրապետության հարկադիր կատարումն ապահովող ծառայությանն ընդունելու վարչական ակտ՝ ոչ իրավաչափ վարչարարության հետևանքով «Վանդ-Սա» ՍՊ ընկերությանը պատճառված նյութական վնասը՝ 22,599,977 ՀՀ դրամի չափով, հատուցելու վերաբերյալ:
Վերոնշյալ կատարողական թերթի հիման վրա Հարկադիր կատարումն ապահովող ծառայության (այսուհետ՝ Ծառայություն) Աջափնյակ, Դավթաշեն և Արաբկիր վարչական շրջանների բաժնում հարուցվել է թիվ 13896525 կատարողական վարույթը։
Հարկ է նշել, որ «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքով արդեն իսկ հաստատվել է Ծառայության բյուջեն և դրա ծախսման ուղղությունները, որով 22,599,977 ՀՀ դրամը (քսաներկու միլիոն հինգ հարյուր իննսունինը հազար ինը հարյուր յոթանասունյոթ ՀՀ դրամ) որևէ տողով արտացոլված չէ, ըստ այդմ էլ Ծառայությունը որևէ կերպ, որևէ ուղղությամբ սահմանված ծախսերի շրջանակներում չի կարող հատուցել վերը նշված գումարը։
 Հաշվի առնելով վերոգրյալը՝ թիվ ՎԴ/13083/05/21 վարչական գործի շրջանակներում «Վանդ-Սա» ՍՊ ընկերությանը պատճառած վնասի վճարման նպատակով ՀՀ կառավարٳթյան որոշման նախագծով առաջարկվում է կատարել վերաբաշխում։ Մասնավորապես, Հայաստանի Հանրապետության 2025 թվականի պետական բյուջեի «1182․ Հարկադիր կատարման ծառայություններ» ծրագրի «11001․ Հարկադիր կատարման ենթակա ակտերի կատարումն ապահովող ծառայություններ» և «31001․ Հարկադիր կատարման ծառայության տեխնիկական հագեցվածության բարելավում» միջոցառման գծով տնտեսված գումարներից 20,060․0 հազ․ դրամ ուղղել ծրագրի վարչական ակտի կատարմանը։ Տարբերությունը նախատեսվում է վճարոել ծառայության գումարների հաշվին։ Ընդ որում, նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։

2․ Կարգավորման նպատակը, ակնկալվող արդյունքները
[bookmark: _GoBack] Նախագծի ընդունման արդյունքում հնարավորություն կստեղծվի ապահովել թիվ ՎԴ/13083/05/21 վարչական գործի հետ կապված վճարումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:
	
5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 	
Նախագիծն կապված չէ Հայաստանի Հանրապետության կառավարության 2021-2026թթ. Ծրագրի, ռազմավարական փաստաթղթերի հետ։
2

